
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ


ਕੁੜਮਾਂ ਜ਼ੋਰੋ ਉਧਲ ਚੱਲੀ 


ਲੈ ਕੇ ਧੌਲਾ ਝਾਟਾ 

ਨਿੱਕੀ ਜਿਹੀ ਕੋਠੜੀਏ 

ਤੈਂ ਵਿੱਚ ਮੇਰੇ ਦਾਣੇ 

ਕੁੜਮਾਂ ਜ਼ੋਰੋ ਉਧਲ ਚੱਲੀ 


ਲੈ ਕੇ ਨਿੱਕੇ ਨਿਆਣੇ 

ਨਿੱਕੀ ਜਿਹੀ ਕੋਠੜੀਏ 

ਤੈਂ ਵਿੱਚ ਮੇਰੀ ਭੇਲੀ 

ਕੁੜਮਾਂ ਜ਼ੋਰੋ ਉਧਲ ਚੱਲੀ

ਲੈ ਕੇ ਫੱਤੂ ਤੇਲੀ






ਕੁੜਮ ਵਿੱਚਾਰਾ ਪਾਣੀਓਂ ਪਾਣੀ ਹੋਇਆ ਇਕ ਹੋਰ ਤੱਤੀ-ਤੱਤੀ ਸਿੱਠਣੀ ਸੁਣਦਾ ਹੈ, ਮੁਟਿਆਰਾਂ ਦਾ ਜਲੌਅ ਝੱਲਿਆ ਨੀ ਜਾਂਦਾ :-





ਕੁੜਮਾਂ ਜ਼ੋਰੋ ਸਾਡੇ ਆਈ 

ਘਗਰੀ ਲਿਆਈ ਪਾਟੀ 

ਸਮਾ ਲੈ ਨੀ 

ਸਮਾ ਲੈ ਯਾਰਾਂ ਪਾਟੀ 


ਸਮਾ ਲੈ ਨੀ 

ਕੌਣ ਜੁ ਉਹਦੇ ਧਾਗੇ ਵੱਟੇ 

ਕੌਣ ਜੁ ਲਾਵੇ ਟਾਕੀ 

ਸਮਾ ਲੈ ਨੀ 


ਸਮਾ ਲੈ ਯਾਰਾਂ ਪਾਟੀ 

ਛੜੇ ਜੋ ਤੇਰੇ ਧਾਗੇ ਵੱਟਣ 

ਉਹੀ ਲਾਉਣ ਟਾਕੀ 

ਸਮਾ ਲੈ ਨੀ 

ਸਮਾ ਲੈ ਯਾਰਾਂ ਪਾਟੀ

ਸਮਾ ਲੈ ਨੀ






ਦੂਜੀ ਭਲਕ, ਫੇਰਿਆਂ ਤੋਂ ਮਗਰੋਂ, ਗੱਭਲੀ ਰੋਟੀ, ਜਿਸ ਨੂੰ “ਖੱਟੀ ਰੋਟੀ ਵੀ ਆਖਦੇ ਹਨ ਸਮੇਂ ਲਾੜਾ ਬਰਾਤ ਵਿੱਚ ਸ਼ਾਮਲ ਹੋ ਕੇ ਰੋਟੀ ਖਾਣ ਜਾਂਦਾ ਹੈ। ਜਾਨੀ ਪੂਰੀ ਟੌਹਰ ਵਿੱਚ ਹੁੰਦੇ ਹਨ ਉਧਰ ਬਨੇਰਿਆਂ 'ਤੇ ਬੈਠੀਆਂ ਮੁਟਿਆਰਾਂ ਤੇ ਔਰਤਾਂ ਲਾੜੇ ਨੂੰ ਆਪਣੀਆਂ ਸਿੱਠਣੀਆਂ ਦਾ ਨਿਸ਼ਾਨਾ ਬਣਾਉਂਦੀਆ ਹਨ :-





ਲਾੜਿਆ ਪਗ ਟੇਢੀ ਨਾ ਬੰਨ੍ਹ ਕੇ 

ਸਾਨੂੰ ਹੀਣਤ ਆਵੇ

